
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 19-Ի N 633-Ն  ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Ղեկավարվելով <<Պետական կառավարչական հիմնարկների մասին>> ՀՀ օրենքի 11-րդ հոդվածի 1-ին մասի պահանջներով՝ Հայաuտանի Հանրապետության կառավարությունը որոշում է.

1.Հայաստանի Հանրապետության կառավարության 2005 թվականի մայիսի  19-ի <<Հայաստանի Հանրապետության տարածքային կառավարման նախարա​րության աշխատակազմ>> պետական կառավարչական հիմնարկ ստեղծելու, Հայաստանի Հանրապետության տարածքային կառավարման նախա​րարության կանոնադրու​թյունը և աշխատակազմի կառուցվածքը հաստատելու մասին>> N 633-Ն որոշմամբ հաստատված N 2-րդ հավելվածում կատարել հետևյալ փոփոխությունը` 

Հայաստանի Հանրապետության տարածքային կառավարման նախարա​րության աշխատակազմի ֆինանսատնտեսագիտական, ծրագրավորման և վերլուծության բաժինը միացնել տարածքային կառավարման և զարգացման վարչությանը:

2. Այդ կապակցությամբ Հայաստանի Հանրապետության կառավարության 2005 թվականի մայիսի 19-ի <<Հայաստանի Հանրապետության տարածքային կառա​վարման նախարարության աշխատակազմ>> պետական կառավարչական հիմնարկ ստեղծելու, Հայաստանի Հանրապետության տարածքային կառա​վարման նախա​րարության կանոնադրությունը և աշխատակազմի կառուցվածքը հաստատելու մասին>> N 633-Ն որոշմամբ հաստատված N 2-րդ հավելվածի 1-ին գլխի <<Բաժին​ներ>> բաժնից հանել <<Ֆինանսատնտեսա​գիտական, ծրագրա​վորման և վերլուծության բաժին>> բառերը:

3. Սույն որոշումն ուժի մեջ է մտնում պաշտոնական հրապարակմանը հաջոր​դող օրվանից:>>:

Վաչե Տերտերյան

	Իրավական ակտերի հիմնավորումը

	1.
	Անհրաժեշտությունը- Իրավական ակտի անհրաժեշտությունը բխում է ՀՀ տարածքային կառավարման նախարարության առջև դրված որոշ նպատակների և խնդիրների ավելի արդյունավետ իրականացումից: Այդ պատճառով ՀՀ տարածքային կառավարման նախարարության աշխատակազմում աշխատանքային ռեսուրսները ճիշտ բաշխելու նպատակով, նախատեսվում է աշխատակազմում կատարել կառուցվածքային փոփոխություն` աշխատակազմի <<ֆինանսատնտեսագիտական, ծրագրավորման և վերլության բաժինը>> որպես ինքնուրույն ստորաբաժանում հանել աշխատակազմի կառուցվածքից և միացնել աշխատակազմի <Տարածքային կառավարման և զարգացման վարչությանը>, որպես ստորաբաժանում 2 հաստիքով՝ բաժնի պետ և գլխավոր մասնագետ, իսկ 1 հաստիքը ընդգրկել աշխատակազմի քարտուղարությունում՝ աշխատակազմի քարտուղարության առաջատար մասնագետի հաստիքով (քանի որ, իրականացված գործառույթները անհամատեղելի են քարտուղարության ընդգրկված բաժինների իրականացրած գործառույթների հետ): Հաշվի առնելով վերը նշվածը, անհրաժեշտություն է առաջանում նաև համապատասխան փոփոխություն կատարել ՀՀ կառավարության 2005 թվականի մայիսի 19-ի <<Հայաստանի Հանրապետության տարածքային կառավարման նախարարության աշխատակազմ>> պետական կառավարչական հիմնարկ ստեղծելու, Հայաստանի Հանրապետության տարածքային կառավարման նախարարության կանոնադրությունը և աշխատակազմի կառուցվածքը հաստատելու մասին>> № 633-Ն որոշոման մեջ: 

	2.
	Ընթացիկ իրավիճակը և խնդիրները- Խնդիրը` ՀՀ տարածքային կառավարման նախարարության աշխատակազմում կատարել կառուցվածքային փոփոխություն, որի արդյունքում ավելի արդյունավետ կդառնա նախարարության առջև դրված խնդիրների և նպատակների իրականացումը:

	3.
	Տվյալ բնագավառում իրականացվող քաղաքականություն- իրավական ակտի ընդունմամբ տվյալ բնագավռում սկզբունքային փոփոխություններ չեն սպասվում:

	4.
	Կարգավորման նպատակը  և բնույթը- ՀՀ կառավարության որոշման ընդունումը կապահովի ՀՀ օրենսդրությամբ և ՀՀ տարածքային կառավարման նախարարության կանոնադրությամբ նախարության առջև դրված նպատակների և խնդիրների իրականացման արդյունավետությունը: 



	5.
	Նախագծի մշակման գործընթացում ներգրավված ինստիտուտները և անձինք- Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը- ՀՀ տարածքային կառավարման նախարարության աշխատակազմի կառուցվածքային փոփոխությունն է: 


	նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1.
	Միջազգային պայմանագրերով ստանձնած պարտավորությունների հետ համապատասխանությունը- ստանձնած պարտավորություններ չկան:


	Տեղեկանք հասարակության մասնակցության մասին



	1.
	հասարակությանը նախագծի մասին իրազեկումը- նախագծի քննարկմանը հասարակութունը չի ներգրավվել, քանզի այն լայն հասարակական շահերի խնդիրներ չի շոշափում


	Տեղեկանք նախագծի կապակցությամբ ՀՀ պետական բյուջեում սպասվելիք ֆինանսական միջոցների անհրաժեշտության մասին



	1.
	Նախագծի ընդունումը ՀՀ պետական բյուջեում ֆինանսական միջոցների անհրաժեշտություն չի առաջացնում


